
«Profecia e Danielit paratha ardhjen e Mesisë»
(Danieli 9:24) Shtatëdhjetë javë janë caktuar për
popullin dhe për qytetin tënd të shenjtë, për t’i
dhënë fund shkeljes, për të zhdukur fare mëkatin,
për të shlyer fajin, për të sjellë drejtësi përgjith-
monë, për të vulosur vegimin dhe profetin e për
të mirosur të Shenjtin e të Shenjtëve.

Shtatëdhjetë javët
Shkelja dhe mëkati morën fund. Vdekja e Jezuit, ri-
ngjallja dhe paraqitja e tij në qiell, sollën ‘fundin
e shkeljes, zhdukjen fare të mëkatit dhe shlyerjen
e fajit’. (Dn 9:24) Besëlidhja e Ligjit vuri në du-
kje se judenjtë ishin mëkatarë, i dënoi si të tillë
dhe solli mbi ta mallkimin si shkelës të besëlidhjes.
Por atje ku mëkati ishte «me bollëk», siç e bëri të
dukshme Ligji i Moisiut, ishin edhe më me bollëk
mëshira dhe miratimi i Perëndisë falë Mesisë. (Ro 5:
20) Nëpërmjet flijimit të Mesisë, shkelja dhe mëkati
i mëkatarëve të penduar mund të fshihej, si rezul-
tat, edhe dënimi mund të hiqej.

(Danieli 9:25) Ti duhet ta dish e të kesh gjykim
të thellë, se që nga dalja e fjalës për të restau-
ruar dhe për të rindërtuar Jerusalemin deri te
Mesia, Udhëheqësi, do të kalojnë shtatë javë, si
edhe gjashtëdhjetë e dy javë. Ai do të rivendoset
dhe do të rindërtohet, me një shesh dhe me një
hendek, por në një kohë plot shtrëngime.

Shtatëdhjetë javët
Ardhja e Mesisë pas ‘gjashtëdhjetë e nëntë ja-
vësh’. ‘Gjashtëdhjetë e dy javët’ vijuese (Da 9:25),
që janë pjesë e 70 javëve dhe që përmenden të dy-
tat, do të fillonin sapo të mbaronin ‘shtatë javët’.
Prandaj, «që nga dalja e fjalës» për të rindërtuar
Jerusalemin deri te «Mesia, Udhëheqësi», do të ka-
lonin 7 plus 62 «javë» ose 69 «javë»—483 vjet—që
nga viti 455 p.e.s. deri në vitin 29 të e.s. Si u tha
më sipër, në vjeshtën e vitit 29 të e.s., Jezui u pa-
gëzua në ujë, u miros me frymë të shenjtë dhe
nisi shërbimin si «Mesia, Udhëheqësi».—Lu 3:1, 2,
21, 22.

(Danieli 9:26, 27a) Pas gjashtëdhjetë e dy ja-
vësh Mesia do të vritet, pa lënë asgjë pas. Populli

i një udhëheqësi që do të vijë, do ta rrënojë qy-
tetin dhe vendin e shenjtë. Fundi i tij do të jetë
me anë të përmbytjes. Deri në fund do të ketë lu-
ftë dhe është vendosur të ketë shkretim. 27 Ai
duhet ta mbajë në fuqi për një javë besëlidhjen
për shumë veta. Në mes të javës ai do të bëjë që
flijimi dhe blatimi të pushojnë.
it-2-E 901 ˚2
Shtatëdhjetë javët
«Vritet» në mes të javës. Më tej Gabrieli i tha Da-
nielit: «Pas gjashtëdhjetë e dy javësh Mesia do
të vritet, pa lënë asgjë pas.» (Dn 9:26) Diku pas
përfundimit ‘të shtatë plus gjashtëdhjetë e dy ja-
vëve’, domethënë rreth tre vjet e gjysmë pasi ato
mbaruan, Krishti u vra në një shtyllë torture, duke
dhënë gjithçka kishte si shpërblesë për njerëzimin.
(Is 53:8) Faktet tregojnë se gjysmën e parë të ‘ja-
vës’ Jezui e kaloi në shërbim. Në një rast, ndoshta
vjeshtën e vitit 32 të e.s., ai bëri një ilustrim, ku me
sa duket iu referua kombit jude kur foli për një pemë
fiku (krahaso Mt 17:15-20; 21:18, 19, 43) që nuk
kishte dhënë fryt për «tre vjet». Vreshtari i tha pro-
narit të vreshtit: «Zotëri, lëre edhe këtë vit, sa ta
punoj rreth e rrotull dhe t’i hedh pleh. Nëse në
të ardhmen prodhon fryt, mirë, përndryshe prite.»
(Lu 13:6-9) Ndoshta këtu e kishte fjalën për kohë-
zgjatjen e shërbimit të tij në dobi të atij kombi të
pandjeshëm, shërbim që kryhej thuajse nga tre vjet
dhe po hynte në vitin e katërt.

Shtatëdhjetë javët
‘Mesi i javës’ do të ishte mesi i shtatë viteve, ose
pas tre vjetësh e gjysmë të ‘javës’ vjetore. Meqë
‘java’ e 70-të filloi rreth vjeshtës së vitit 29 të e.s.
me pagëzimin e Jezuit dhe mirosjen si Krishti, gjy-
sma e kësaj jave (tre vjet e gjysmë) do të zgjaste
deri në pranverën e vitit 33 të e.s., ose në Pashkën
e atij viti (14 nisan). Sipas kalendarit gregorian, i bie
të ishte 1 prilli i vitit 33 të e.s. (Shih DARKA E ZOT

se Jezui ‘erdhi që të bënte vullnetin e Perëndisë’, që
ishte ‘t’i jepte fund së parës [flijimeve dhe blatime-
ve sipas Ligjit] që të vendoste të dytën’. Këtë e
realizoi duke dhënë trupin e tij si flijim.—He 10:1-10.

mwbr17.10-AL 1


